
GORA INAUTERIAK!
TOLOSA  Kabi-Alai elkartekoen itxurazko korporazioak
txupinazoa botatzearekin lehertu da festa handia

GAUR  Ostiral Mehe eguneko danborradak eta Arpegi
taldearen jaialdiak osatuko dute gaurko egitaraua 4-5-6-7

Ehunka lagun bildu ziren atzo eguerdian, Plaza Zaharrean, txupinazoaren unea gertutik ikusteko. Hau botatzearekin hasi zen zoramena guztientzat. REBEKA CALVO

›› ABESTIA

Baratzeko pikuak

Baratzeko pikuak 
hiru txurten ditu
Baratzako pikuak 
hiru txurten ditu

Neska mutil zaleak
Neska mutil zaleak

Ankak arin ditu
Ankak arin ditu
Ankak arin ditu.

Ai, ene! Nik ere nai nuke
Oi, ene! Zuk nai bazenduke.

Ai, ene! Nik ere nai nuke
Oi, ene! Zuk nai bazenduke.

Ankak arinak eta 
burua arinago

Dantzan obeto daki
Dantzan obeto daki

Artajorran baino
Artajorran baino
Artajorran baino.

(Herrikoia)

›› GAUR ZER?

]12:00.Ozenki Txistulari taldea-
ren kalejira.
]16:30.Zezen Plazan xexen-fes-
ta, Kabi-Alai txarangak alaitu-
ta. Ondoren, kalejira egingo du-
te.
]22:45.Arpegi Taldeak antolatu-
ta, Ostiral Mehe eguneko jaialdia
Leidor aretoan.
]23:00.Ostiral Mehe eguneko
danborrada.

aArgazki zaharra

Kabi Alai elkarteak
ere 75 urte aurten
TOLOSA ]Kabi Alai elkarteak ere 75 urte
bete ditu aurten. Inauterietan izena
hartu du elkarte honek, besteak beste,
festaren hasiera iragartzen duen txu-
pinazoaren pregoia irakurtzeko ardura
dutelako. Hain zuzen ere, urrezko ez-
teiak bete zituztenean, duela 25 urte,
egin zuten pregoia lehen aldiz eta lan
hau egiten 23 urte daramatzate elkar-
teko kide batzuk. Kabi Alai elkartearen
txarangak ere protagonismo berezia
du txupinazoaren unean. Halaber, ka-
rrozak ere ateratzen ditu elkarteak. Iru-
dietan, 50. hamarkadako eta 80ko
Kabi Alaiko txarangak. HITZA

«Tolosako Inauterietan, tolosarren 
umore guztia astebetean biltzen da»
INDE KITXEN (IÑIGO, ARATZ, ANDER ETA ROMAN) › Inauterizalea

Tolosa ›› Inde Kitxenekoak
aurkitu nahi dituenak, 
gaur 22:30ak inguruan
Txosnagunera agertzea
besterik ez du.

ESTI EZEIZA

Inauterien aurreko egunak Otsabi
elkarteko sukaldean sartuta dara-
matzate Inde Kitxen taldekoek.
Izan ere, gaur, Txosna Batzordeak
antolatutako egitarauaren baitan,
Trifulka eta Laketekin batera kon-
tzertua eskainiko dute 22:30etik
aurrera. Gehienak tolosarrak di-
ren horretan txikitatik bizi dituzte
Inauteriak, Iñigo (bateria), Aratz
(gitarra eta koruak), Ander (ba-
xua) eta Romanek (gitarra eta aho-
tsa). 
Zer dira zuentzat Inauteriak?
Ander: Urte guztiko eguneroko-
tasuna alde batera uzteko aukera
ezin hobea.
Aratz:Ohitura handiko festak To-
losan eta, urteen poderioz, zailta-
sunak-zailtasun tolosarrok izuga-
rri gozatzen ditugun festak, ondo
pasatzekoak.
Inde Kitxen taldeko kideak 
non aurki daitezke Inauteri haue-
tan?
Iñigo:Txosna, taberna, eta etxeko
ohean.
Roman:Ostiralean, gauerdi alde-
ra edo, txosnatan ibiliko gara. Aste-

lenitan San Bernardo Taldekoekin
dantzan. Bestelako egunetan, no-
nahi.
Zer da Inauterietatik gehien gus-
tatzen zaizuena?
Aratz: Gauza asko, herriko iskin
guztietan dagoen giroa oro har.
Iñigo:Giro paregabea.
Eta gutxien?

Ander: Hausterre egun madari-
katua.
Roman: Ba aurten, esaterako,
egongo diren herri lanak. Baina
tira, zikinkeriari ere bidea egin be-
har zaio.…
Zein mozorro aukeratuko zenu-
kete?
Aratz: Makarrarena.

Roman: Camaron De la Isla-rena.
Hausterre egunean zer?
Iñigo:Lanera.…
Ander: Lanera buruan txaranga
eta guzti.
Inde Kitxen-ekoek zer eskainiko
diete Inauteriei?
Iñigo: Kontzertu mundiala! Eto-
rri!

Aratz:Giro paregabea eta sorpre-
sa ugari... ezin dut gehiago esan.
Zer dute Tolosako Inauteriek
besteek ez dutenik?
Roman:Tolosarren umore guztia
astebetean bildua.
Iñigo:Giroa eta originaltasuna.
Musikari zaretenetik gehiago li-
gatzen al duzue Inauterietan?
Ander:Bai, izugarri.
Aratz:Noski,  gauero.
Roman: Neskak gainetik kendu
ezinik ditugu!
Iñigo:Baaaaaaaiii...

HITZA

›› MOTZ-MOTZEAN

]Ostegun Gizena.Emozioa.
]Ostiral Mehea. Inde Kitxen!
]Zaldunita Bezpera.Giriak mo-
zorrotuta.
]Zaldunita.Terrible…
]Astelenita.Dantza, dantza… eta
dantza
]Asteartita.Azken indarrak eta
xoxak xahutzera.
]Edari bat.Birra.
]Gaua edo eguna.Biak.
]Kalea edo taberna.Txosnak.



Anoetako ikasleak herenegun, kiroldegian bonberoz jantzi
ziren, dantza eta guzti eginez. IMANOL GARCIA Abaltzisketako bikingoek herria konkistatu zuten.N. U.

Berrobin deabrutxo talde bat ere irten zen eskolako patiora.A. IMAZ Alkizan hamaiketakoaren ondoren jolasak egin zituzten.N. URBIZU

Laskorain ikastolakoek Ostegun Gizeneko festarako ‘Pan, parran, pan Laskorain danborradan’
leloa aukeratu dute.HITZA

Ostegun Gizeneko mozorrotu txikiak

Bidegoiangoek kalejira egin zuten: frontoian emanaldia eskaini zuten.HITZA

Albizturren piratek altxorra aurkitu zuten.ESTI EZEIZA

Ikaztegietakoek mailaz maila, munduko hainbat lurralde gonbidatu zituzten.N. U. Ibarrako Uzturpe Ikastolakoak mozorroturik kalejiran jeitsi ziren herriko plazara.ASIER IMAZ

Villabonako plazan Fleming eskola eta Jesusen Bihotza ikastolakoek emanaldia eskaini zuten.A. IMAZ



FESTAK HARTU DU TOLOSA
Tolosa›› Kabi-Alai elkartekoek 25. aldiz 
botatako txupinazoarekin eta ‘Ostegun Gizen’
doinuekin hasi dira aurtengo Inauteriak.

I. GARCIA- E. EZEIZA

Txupinazoa entzutearekin batera,
Kabi-Alai txaranga Ostegun Gizen
doinua hasi zen jotzen eta ordun-
txe lehertu zen festa. Plaza Zaha-
rrean bildutako jendetza berehala
hasi zen dantzan, zerutik konfetia
erortzen zen bitartean.

Azken 25 urte hauetan Kabi-
Alai elkartearen korporazioak

bota du txupinazoa. Udaletxe au-
rrean bildutakoek zorionak abestu
zieten, elkarte bereko txarangak
lagunduta. Eta urte guzti horietan
aritu direnek, pregoia irakurri au-
rretik, gazte jendearen parte-har-
tzea eskatu zuten.

Pregoian itxurazko korporazio-
ak adierazi zuen kolektorearen
obrek utzitako zulo ikaragarriaren

ondorioz, metroa jarriko dutela hi-
rian zehar bidaiatzeko. Zezenek
ere To.Pic-en atarian izango dute
irteera. Bestalde, iragarri zuten,
datorren urtetik aurrera, beste bat
izango dela txupina botako duena.

Ostegun Gizena
Kabi-Alaik urteurrena ospatzeko,
hainbat berrikuntza egin ditu aur-
ten. Esaterako, txarangakoen jan-
tziak aldatu dituzte. Baina zalan-
tzarik gabe, sorpresa handiena Os-
tegun Gizena pertsonaia sortzea-
rena izan zen. Txerri bat da hau,
eta zaintzaile eta guzti, kaleetatik

barrena ibili zen atzo bere eguna
ospatzeko.

Astean zehar herritarrek bal-
koiak, elkarteak, dendak apain-
tzen joan dira. Denak txupinazoa
noiz entzungo zain, urteko festarik
berezienaz gozatzeko. Bada, fes-
tak, Inauteriek, hartu dute Tolosa.
Lehenengo eguna igaro ondoren,
beste bost egun gelditzen dira.

Txosnagunean ere jaia hasi da
Urtero legez, txupinazoaren oste-
an Kabi-Alai txarangak ireki zuen
bidea eta atzetik joan zen  jendea
Ostegun Gizeneko doinuak dan-

tzatuz. Beraiekin batera izan ziren
Alde Zaharra alaitzen Pintxana
txarangakoak.

Txosnagunean berriz, ez zen
txupinazorik bota, baina 12:00eta-
rako ireki zituzten karpako ateak
eta zabalik geratu zen gunea. Hor
ere txistorra pintxoak izan ziren
protagonista. Etzirako, hau da,
Zaldunita egunerako deialdia egin
dute, eskualdeko presoei bidaltze-
ko argazkia aterako baitute koadri-
lek 19:00etan txosnagunean. Eki-
menaren antolatzaileek ko adrila
guztiei dei egin diete, bertara ager
daitezen eskatuz.

Txupinazoa bota ostean Kabi-Alaiko txarangakoak Ostegun Gizeneko doinua jotzen hasi ziren; beraiekin batera ibili ziren kaleetan Pintxanakoak. IÑIGO TERRADILLOS

Kabi-Alaiko pregoilariek eman zieten hasiera atzo Inauteriei.NOELIA LATABURU Aurten, 25. urteurrena ospatzeko, Ostegun Gizena pertsonaia sortu dute.N. L.

Txistor pintxo ugari banatu ziren atzo goizean jende artean; Txosnagunean ere 12:00etarako hasi zen jaia.REBEKA CALVO /N. LATABURU



rriko kaleetan. Aurten, gainera, el-
karteak 75 urte bete ditu eta euren-
tzat bederen, berezia izango da.
Haurrek, helduei emango diote le-
kukoa. 

Hain zuzen ere, 19:00etan irten-
go dira helduak. Izan ere, iazko
Inauterien balantzea egiteko ga-
raian, Jai Batzordeak atera zuen
ondorioetako bat izan zen, gero eta
jende gutxiago biltzen zela ordura
arte, gauez egiten zen danborrada
ikustera. Gainera, aipatzekoa da,
ekitaldi hau dela Inauterien eto-
rrera iragartzen duena. Horrega-
tik, ohitura hau galtzen ez uztea-
rren, aurten, aldatzea erabaki dute,
eta arratsaldera pasatzea. 

Triangulo plazan elkartuko dira
danborradan parte hartuko duten
elkarteak, eta handik abiatuko dira
ohiko ibilbidea egiteko. Aldaketa
honekin, jende gehiago biltzea es-
pero dute.

Gauean ere danbor hotsak
Dena den, gauez ateratzearen ohi-
tura ez da erabat galduko. Berazu-
bi elkarteko kideetako batzuek
arratsaldez atera ezin dutenez,
beti bezala gauez irtetea erabaki
baitute. 

Ordutegi eta ibilbide finkoa ere
zehaztu dute dagoeneko. Hala,
22:15ean Berazubi auzotik abiatu-
ko dira. San Frantzisko aldera bi-
deratuko dira hemendik. Jarraian
Trianguloan elkartuko dira eta

Ehunka ume biltzen dira urtero larunbateko danborradan.HITZA

Aurtengo ibilbidean aldaketak izango dira.HITZA

Aurtengo Inauterietan hainbat aldaketa barneratu dituzte; alde batetik, kolektorearen lanak direla eta, karroza eta konpartsen
ibilbidea aldatu egin dute; bestetik Zaldunita Bezperako danborrada arratsaldera aurreratu dute, 19:00etan aterako direlarik.

Aldaketak danborradan eta ibilbidean
ERREDAKZIOA

M akina bat aldiz entzun
dugu Tolosako Inaute-
riek gaindi ezinak dire-

la. Ez dutela berrikuntzaren beha-
rrik. Urtero arrakastatsuak izaten
direla. Aurtengoan, ordea, hainbat
aldaketa barneratu behar izan di-
tuzte, Tolosako zonalde askori
eragiten dien kolektorearen lanak
direla eta. Hala, eta aurreko hilabe-
teetan bilera ugari egin ostean, ka-
rroza, konpartsa eta aisialdi talde-
en ibilbidearentzat irtenbide bat
bilatu dute.

Hain zuzen ere, San Frantzisko
ibilbidea, Foruen etorbidea, Nafa-
rroa etorbidea eta Oria kalea ze-
harkatuko dituzte karrozak eta
konpartsek, Zaldunitan eta Aste-
artitan.

Astelenitan ere, aisialdi taldeen
egunean, dantzatzeko ibilbide
berbera egingo dute, hau da, San
Frantzisko ibilbidea, Foruen etor-
bidea, Nafarroa etorbidea eta Oria
kaleen artean ariko dira dantzan.
Egun honetan, bestalde, hiru ka-
rroza aterako dira. Hauek Rondilla
kaletik abiatuko dira, Gernikako
arbola aldera.

Zaldunita Bezperan, 
haurrak eta helduak
Esan bezala, aurtengoa Inauteriak
hainbat aldaketekin datoz. Ibilbi-
dearen aldaketekin batera, Zaldu-
nita Bezperako danborradaren or-
dutegiarena ere etorri da. Arratsal-
dean, urtero bezala, Aiz-Orratz
Veleta elkarteak antolatzen duen
haurren danborrada izango da he-

pieza pare bat joko dituzte bertan.
Ondoren, Alde Zaharrera abiatu-
ko da danborrada, eta Plaza Berri-
raino helduko dira. Bertan biga-
rren geldialdia egin eta hainbat
pieza joko dituzte bertan. Hemen-
dik berriro Berazubi aldera buelta-
tuko dira. Eguraldi txarra egingo

balu, bigarren geldialdia Berdura
plazan egingo dutela jakinarazi
dute elkartetik.

Beraiekin batera izango dira
Konpainia Ingelesekoak. Hala,
arratsaldez eta gauez entzun 
ahal izango dira danbor soinuak
hirian.

@ Inauteriak. TOLOSALDEKO ETA

LEITZALDEKO HITZAren web
gunean Inauterien azken berriak
izango dituzue eskura. Era berean,
argazkiak eta bideoak ikusteko au-
kera ere izango duzue. Zuen iri-
tziak ere jaso nahi ditugu eta ho-
rretarako inkesta, eztabaida eta
Zurea da Hitzasailak dituzue web
gunean:

www.tolosaldekohitza.info

Gure Kaiola Elkartean ere ezin txistorra falta hamaiketako eder bat egiteko.R. CALVO

Hamaiketakoa eginaz hasi dituzte
elkarteek Tolosako Inauteriak
Elkarteak›› Txupinazorako ordu gutxi falta zirela
egon ginea herriko hainbat elkartetan; gehienek
bertan ematen dituzte Inauterietako egunak. 

ESTI EZEIZA-REBEKA CALVO

Elkarteetan giro lasaia zegoen atzo
goizean. Txupinazorako ordu ba-
tzuk falta zirela iritsi ginen eta Kabi
Alai kenduta -bertan Elkartearen
Itxurazko Korporazioak txupina
botatzen duenaren 25. urteurrena
ospatzen zutenez mugimendu
handiagoa zegoen-, gainontzeko-
etan hamaiketako lasaia egiten ari
ziren. «Motorrak berotzen» beste-
rik ez zirela hasi esan ziguten, izan
ere Inauterietan elkartean ematen
dute eguna; «hemen biltzen gara
bazkaltzeko, afaltzeko, hamaike-
takoa egiteko...», esan ziguten. 

Ero-Etxe Elkartean azken 22
urtetan egiten dute Ostegun Gize-
neko hamaiketakoa; «Beratik eta
Lasartetik ere lagunak etortzen
zaizkigu. Hemen bildu, hamaike-
takoa egin eta txupinazora joaten
gara. Ondoren bazkaria egiten
dugu, 12 bat pertsonek edo, baina
eguneko hitzordua gauean dago:
afarian. 88 bat lagun bilduko gara

eta ondoren txarangarekin atera-
ko gara kalera», esan ziguten. 

Aurrera Kirol Elkartean ere ha-
maiketakoa eginaz hasi zituzten
Inauteriak. Bertan 15 bat lagun bil-
du ziren eta bazkarian jende asko
bildu ez bazen ere, afarian «lagun»
asko izan ziren elkartean. «Bazka-
ria aurretik prestatzen dugu, gero
kaleetan ibiltzen gara eta ondoren,
70 bat lagun biltzen gara afaltzeko.
Bukatzerakoan danborra ere ate-
rako da hemendik», esan ziguten. 

Gure Kaiola Elkartean ere afaria
egiten dute Ostegun Gizenean,
bazkaltzera gaztetxoak, kideen
seme-alabak, gonbidatu ohi dituz-
te, baina afaltzera kideak bakarrik
joaten dira. Astelenitan, gainera,
fanfarrea ateratzen omen dute ur-
tero. «Oso giro polita izaten dugu
Inauterietan elkartean. Gipuzkoa-
ko bigarren elkarterik zaharrena
gara, 1927. urtean sortua, eta orain
geroz eta gazte gehiago etortzen
da. Elkartea bizi egin behar dugu,

Ero Etxen ere lagun taldea bildu eta hamaiketakoa egin zuten, ondoren bazkaria eta afaria ere egin zituzten.R. CALVO

Kabi Alain umore ona zen nagusi, lan asko bazuten ere.R. CALVO

Aurrera Kirol Elkartean ere hamaiketakoa eginda tertulian ari ziren.R. CALVO

Gure Kaiolan txistorraz gain beste jaki batzuk ere prestatu zituzten.R. CALVO

Txinpartan indarberritu eta txarangekin dantzatzera joatekoak ziren.R. CALVO

bestela ez du merezi kide izatea,
eta Inauterietan aukera aparta
dugu bizitzeko», esan zuten. 

Kabi Alain, giro nahastua
Kabi Alain, aldiz, giroa nahastu xa-
marra zegoen atzo goizean. Ha-
maiketakoa goiz samar egin zuten,
bertatik ateratzen baita Txupina-
zoko Itxurazko Korporazioa, eta
dena garaiz prest izateko beha-
rrezkoa zen goiz samar dena lo-
tzea.

Txupinazoa eta gero kalejiran
ateratzen dira urtero, baita atzoko-
an ere, eta bazkari «sinplea» egin
eta gero zezenetara joaten dira
beti. «Gero elkarte bezala afaria
egin ohi dugu, 1994. urtean egin ge-
nuen lehen aldiz. Zaldunitan eta
Astelenitan ere ateratzen gara». 

Atzokoan bisitatutako azken el-
kartea Txinparta izan zen. Bertan,
ere hamaiketakoa egiten ari ziren
eta txupinazioaren ondotik baz-
kaltzeko asmoa ere bazuten, hori
bai, afaria izaten da nagusi bertan,
baita asteleheneko bazkaria ere.
«Andoni Egaña bertsolaria ere ur-
tero etortzen da afaltzera eta giro
benetan atsegina izaten dugu»,
esan ziguten. 

LANA
]Bigi garbitasunak. Alfonbrak,
etxeak, bulegoak eta abar garbi-
tzeko prest. Deitu inongo konpro-
misorik gabe. Irene: 638 944 604
edo 695 708 271 telefonoetara.

Iragarki laburrak

Tolosa Herria Hedabideak
S.L.ko kideak: 

Gipuzkoako
Foru
Aldundia 

Hitza-k Bai
Euskarari 

eta Tolosaldeko eta
Leitzaldeko beste 77 eragile

Arrautz ustelak
txupinazoan,
norentzat?

Azken urte hauetan txupinazoa-
ren unean Plaza Zaharrean egoten
diren hainbat gaztek udaletxeko
balkoira arrautz ustelak botatzeko
ohitura hartu dute. Aldarrikapen
moduan egiten omen dute. Baina,
txupinazoaren unean Kabi Alai el-
karteko kideak eta lanean ari diren
kazetari eta argazkilariak baino ez
daude. Nori zuzenduta botatzen
dituzte, bada, arrautz ustel hauek?
Ez Kabi-Alaikoek, ezta kazetari eta
argazkilariek ere ez dute hau jasan
beharrik. Aldarrikapenak ere era
egokian eta leku egokian egiten ja-
kin behar da.  E. EZEIZA

Ostegun
Gizenaren
pertsonaia berria
Aurtengoan Kabi Alai elkartekoek
osatzen duten itxurazko korpora-
zioak 25. aldiz bota du Inauteriak
iragartzen dituen txupinazoa. Ur-
teurrena era berezian ospatu nahi
izan dute Ostegun Gizenari per-
tsonaia berria jarriz. Ostegun Gi-
zeneko txerri berezi hau Plaza Za-
harrera agertu zen lehenik txupi-
nazoaren ostean eta, ondoren,
udaletxeko balkoira igo zen tolo-
sar guztiek ezagutu zezaten. On-
doren, herriko kaleak zeharkatuz
ibili zen txarangako doinuek la-
gundurik. Jendeak argazkiak ate-
ra zituen pertsonaia berri honekin.
Aurtengo arrakasta ikusirik, ziur
datorren urtean ere agerraldia
egingo duela Ostegun Gizenean.  I.
TERRADILLOS

Sagardotegia. Jaiak bai,
borroka ere bai. Zatozte

presoen aldeko sagardotegira.

Urte askoan! 
Amaiur Tejeria Larrarte. Gaur

urtebete. Zoriona aita, ama, Axier,
June eta Manexen partetik.

AAgurrak

Urte askoan! 
Haritz Martin Kortajarena

(Zizurkil). Gaur 10 urte. Zorionak
eta muxu handi bat familiaren

partetik.

Urte askoan! 
Aitor Etxarren (Berastegi).

Pottoko! Gaur urtebete. Muxu
handi bat etxeko guztien partetik.


